
				এই পাতাটির মুদ্রণ সংশোধন করা প্রয়োজন। 
>br8 রবীন্দ্র-রচনাবলী
চুলের মুঠি ধরিয়া বিধুভুষণকে লইয়া দুই স্ত্রীলোকের প্রবেশ
প্রথম । পোড়ারমুখো তোমার মরণ হয় না !
দৌলত । (শশব্যাস্তে) এরা কে ?
জয়নারায়ণ । বাবা, ব্যস্ত হােয়ো না, আমার সেই খুড়তুত ভাই এসে পৌচেছেন।
প্রথমা। ও আবাগের বেটা ভূত !
দ্বিতীয়া | মার, ঝাটা, মার ঝাটা !
দৌলত । ভাই কানাই !
কানাই। সহিষ্ণুতা শিক্ষার এমন উপায় আর কী আছে!
প্রথম । মিনসে, তুমি বুড়োবয়সে আক্কেল খুইয়ে বসেছ !
দ্বিতীয়া । ওগো, এত লোকের এত সোয়ামি মরছে, যমরাজ কি তোমাকেই ভুলেছে!
দৌলত। বাছারা একটু ঠাণ্ডা হও ।
উভয়ে । ঠাণ্ডা হব কিরে মিনসে । তুই ঠাণ্ডা হ, তোর সাত পুরুষ ঠাণ্ডা হয়ে মরুক ।
দৌলত । কানাই !
কানাই। গৃহ পূর্ণ হয়েছে—
দৌলত । গ্রহ পূর্ণ হয়েছে বলো—
কানাই । যাই হােক, আজ আর আমাকে প্রয়োজন নেই । আমি এই বেলা সরি ।
[প্ৰস্থান
দৌলত । (উচ্চস্বরে) কানাই, আমাকে একলা রেখে পালাও কোথায় !
সকলে মিলিয়া । (দৌলতকে চাপিয়া ধরিয়া) একলা কিসের । আমরা সবাই আছি, আমরা কেউ
•ाएछद क्रा |
দৌলত । বল কী !
সকলে । হা, তোমার গা ছুয়ে বলছি।
বৈশাখ ১২৯৪
সূক্ষ্ম বিচার
চণ্ডীচরণ ও কেবলরাম
কেবলরাম । মশায়, ভালো আছেন ?
চণ্ডীচরণ। "ভালো আছেন মানে কী ?
কেবলরাম। অর্থাৎ সুস্থ আছেন ।
চণ্ডীচরণ। স্বাস্থ্য কাকে বলে ? কেবলরাম। আমি জিজ্ঞাসা করছিলেম, মশায়ের শরীর-গতিক— চণ্ডীচরণ। তবে তাই বলে। আমার শরীর কেমন আছে জানতে চাও। তবে কেন জিজ্ঞাসা
করছিলে আমি কেমন আছি ? আমি কেমন আছি আর আমার শরীর কেমন আছে কি একই হল ? আমি কে, আগে সেই বলে ।
কেবলরাম । আজ্ঞে, আপনি তো চণ্ডীচরণবাবু।

